 Астана ақшамы. – 2010. - № 80.- 27 шілде 
Жаңа колледж 

Астанадағы С.Сейфуллин атындағы қазақ агротехникалық университетінің базасында колледж ашылды. Білім ошағы түлектерді қабылдауды бастап кетті.

Жаңа колледжде білім беру 9 мамандық бойынша жүзеге  асырылады.  Кәсіптік оқыту, есеп және аудит, стандарттау, метрология және сертификаттау, электрмен жабдықтау, агрономия, орман шаруашылығы, бақ-саябақ және ландшафты құрылыстар, ауыл шаруашылығын механикаландыру, зоотехния және ветеринария. 

2010-2011 оқу жылына білім ордасы 9 және 11-сыныптарды аяқтаған 230-ға жуық талапкерді қабылдауды жоспарлап отыр. Ұлттық бірыңғай тестілеуді немесе кешенді тестілеуді тапсырған, бірақ 50 балл жинай алмаған 11 –сынып түлектері емтихансыз қабылданады. ҚазАТУ-дың бірінші проректоры Айтжан Әбдіровтің айтуынша, лицензия кеш берілгендіктен, колледж мемлекеттік гранттардың үлестірілуіне кешігіп қалған. Сондықтан биылғы оқу жылына талапкерлер тек ақылы негізге қабылданады. 11- сыныпқа оқуға түскен талапкер колледжде 1 жыл 10 ай оқиды, одан кейін ешқандай емтихан тапсырмай-ақ университетке қабылданып, 2,5 - 3 жыл  білім алады. Сонымен бірге оларға оқу ақысын төлеуде жеңілдіктер беріледі. Колледж директорының міндетін атқарушы болып ветеринария ғылымдарының кандидаты Сағындық Әшімов тағайындалды.
